Ақтөбе облысы, 2018 жылғы 2 сәуір 

Депутаттар – «Нұр Отан» партиясы Фракциясының мүшелері мыс компаниясының жұмысшыларымен кездесті
Мәжіліс депутаттары - «Нұр Отан» партиясы Фракциясының мүшелері О.Оксикбаев, Е.Козлов, И.Клименко Ақтөбе облысы, Хромтау ауданы, Көктау ауылының тұрғындарымен кездесіп, мыс компаниясының жұмысымен танысты. Бірнеше кен орнын игеріп отырған компания шикізатты өңдеп, Ресейге жөнелтеді. Мұнда жылына 5 миллион тонна мыс өндіруге болады. Ал өндірісте барлығы 1600 адам жұмыс істесе, оның 70 пайызы Көктау ауылының тұрғындары.     
         «Біз Президенттің бес әлеуметтік бастамасын түсіндіріп, халықтың ұсыныстарын тыңдауға келдік. Халық жаңа бастаманың маңызды екенін, көптеген әлеуметтік мәселелерді шешуге арналғанын түсінді. Дегенмен, Хромтау ауданы, Көктау ауылындағы кездесуде жеке мәселелер мен әлеуметтік проблемалардың бар екенін білдік. Мәселен, мыс компаниясында жұмыс істейтін жұмысшылар балалардың жазғы демалысын ұйымдастыруды, лагерьге жіберуді сұрады. Сонымен қатар, ауыз су мәлесе де қозғалды. Айта кетерлігі, Ақтөбедегі мыс компнаниясында кәсіподақ жоқ екен. Жұмыс беруші мен жұмысшы арасында ұжымдық келісімшарт жасалмаған. Сондықтан әлеуметтік мәселелерді шешу, компанияның нақты міндеттері көрсетілмеген. Біз осы олқылықты шешуге ұсыныс бердік. Көктау ауылында төрт пәтерлі 76 үй салынған. Мемлекеттік «Нұрлы көш» бағдарламасы арқылы компанияға қажетті жұмысшы мәселесі шешілді. Енді компания ауылдың әлеуметтік мәселелерін шешуге көмектесуі тиіс»,- деді О.Оксикбаев.  
Кездесу кезінде Президенттің бес әлеуметтік бастамасы кең түсіндірілді. Ауыл халқы салықтық жеңілдіктер мен пәтер алу жайын білді. 
         «Президенттің бес бастамасындағы табысы аз адамдардан бір пайыз салық ұстау туралы айтқым келді. Жұмысшы салықты аз төлесе, мемлекетке түсетін табыс та азаяды. Сондықтан облыстық бюджет түсімі азайған кезде, ақшаны республикалық бюджеттен бөлу қарастырылған. Бұл жерде мемлекет, табысы аз адамдарға көмектесу үшін бар жағдайды жасап отыр»,- деді Е.Козлов.  

